
Azərbaycan Respublikasında bələdiyyə institutunun yaradılmasından xeyli keçsə də? onun 

əməli fəaliyyətə başlaması  2006-cı ildən sonrakı dövrə təsadüf edir. Sumqayıt şəhər bələdiyyəsi 

əvvəlki illərdə əldə edilmiş təcrübənin və yeni konsepsiyalar əsasında tərtib olunmuş bələdiyyənin 

fəaliyyət proqramlarına müvafiq olaraq şəhərin sosial-iqtisadi inkişafında müsbət nəticələrə nail 

olmuşdur. Sumqayıt şəhər bələdiyyəsi Azərbaycan Respublikasının yerli özünüidarəetməyə dair 

qanunlarına, ölkə Prezidentinin Fərman və Sərəncamlarına, Azərbaycan Respublikası Nazirlər 

Kabinetinin qərarlarına, digər hüquqi-normativ aktlara müvafiq olaraq «Yoxsulluğun azaldılması və 

iqtisadi inkişaf üzrə Dövlət Proqramı», «Azərbaycan Respublikası regionlarının sosial-iqtisadi 

inkişafı Dövlət Proqramı» və «2004-2008-ci illərdə Sumqayıt şəhərində sosial və iqtisadi sahələrdə 

inkişafın təmin edilməsi proqramı» əsasında tərtib edilmiş bələdiyyənin yerli sosial müdafiə, yerli 

sosial və iqtisadi inkişaf, yerli ekoloji və digər proqramlarına əsasən 2006-cı ildə 12 iclas keçirmiş 

və 130 məsələ müzakirə etmiş [3], 2007-ci ildə 17 iclası keçirilmiş, iclaslarda 116 məsələ müzakirə 

edilmiş [4], 2008-ci ilin 9 ayında 18 iclasda 105 məsələ müzakirə edilmişdir [5]. 

Bələdiyyənin iclaslarında müzakirə edilmiş məsələlər aşağıda qeyd edilmiş problemləri əhatə 

etmişdir: yerli büdcə məsələləri; bələdiyyənin fəaliyyət proqramlarının tərtibi və təsdiqi; 

bələdiyyənin fəaliyyət proqramlarının icrası; seçici tapşırıqlarının yerinə yetirilməsi; bələdiyyənin 

qeyri-hökumət təşkilatları ilə birgə həyata keçirdiyi layihələr; ümumşəhər toplantıları və elmi-

praktiki konfransların təşkili; bələdiyyənin məhəllə komitələri; bələdiyyə mülkiyyəti; bayram və 

yubiley tədbirləri; şəhər həyatında xüsusi əhəmiyyət kəsb edən digər məsələlər. İl ərzində şəhər 

bələdiyyəsi rəhbərliyinin yanında keçirilmiş 33 müşavirədə bələdiyyə iclaslarının qərarlarının 

icrasının gedişatı, yerli büdcənin icrası, tədbirlərin təşkili, aparatdaxili və digər məsələlər müzakirə 

edilmişdir. Vətəndaşların müraciətlərinə və xidməti məktublara da baxılmışdır. 2006-ci ildə şəhər 

bələdiyyəsinə 12127 ərizə və 1381 xidməti məktub daxil olmuşdur. 2005-ci ilin müvafiq dövrü ilə 

müqayisədə ərizələrin və xidməti məktubların sayı müvafiq olaraq 3 dəfə və 36,6 faiz artmışdır.  

2006-cı ildə bələdiyyə rəhbərliyi və icra aparatının şöbələri tərəfindən 3579 nəfər vətəndaş qəbul 

edilmişdir ki, bu da 2005-ci ilə nisbətən 2,1 dəfə çox deməkdir. İl ərzində bələdiyyə rəhbərliyi 

tərəfindən 607, icra aparatı tərəfindən isə 1112 nəfər vətəndaş qəbul edilmişdir [3]. 

2007-ci ildə şəhər bələdiyyəsinə 9256 ərizə və 1359 xidməti məktub daxil olmuşdur. 2006-cı 

illə müqayisədə ərizələrin sayı 23,7 faiz azalmış, xidməti məktubların sayı isə eyni səviyyədə 

olmuşdur. Ərizələrin sayının azalması, əsasən, ünvanlı dövlət sosial yardımın alınmasına dair 

vətəndaşların müraciətlərinin azalması ilə bağlıdır. 2007-ci ildə bələdiyyə rəhbərliyi və icra 

aparatının şöbələri tərəfindən 3579 nəfər vətəndaş qəbul edilmişdir ki, bu da 2006-cı ilə nisbətən 2,1 

dəfə çox deməkdir [4]. 

2008-ci ilin 9 ayında şəhər bələdiyyəsinə 3203 ərizə və 1529 xidməti məktub daxil olmuşdur. 

2007-ci ilin müvafiq dövrü ilə müqayisədə ərizələrin sayı 60,5 faiz azalmış, xidməti məktubların 

sayı isə 51,8 faiz artmışdır. 2008-ci ildə  bələdiyyə rəhbərliyi tərəfindən 350, icra aparatı tərəfindən 

isə 1911 nəfər vətəndaş qəbul edilmişdir [5]. 

Bu, o deməkdir ki, əhalinin bələdiyyəyə olan inamı artmaqdadır. Şəhər bələdiyyəsinin 

məhəllə komitələri də öz fəaliyyətlərini xeyli genişləndirmişlər. 2006-2008-ci illərdə bələdiyyənin 

yerli sosial müdafiə proqramı əsasında bir sıra tədbirlər həyata keçirilmişdir: İctimai təşkilatlar üzrə 

Dünya azərbaycanlılarının həmrəylik günü və Yeni il bayramı münasibəti ilə şəhid uşağı və şəkərli 

diabet xəstəliyinə tutulmuş uşaqlar üçün bayram tədbiri keçirilmişdir. Novruz bayramı münasibəti 

ilə şəhər Ağsaqqallar Şurasına, Qarabağ müharibəsi əlilləri, veteranları və şəhid ailələri ictimai 

birliyinin Sumqayıt şəhər şöbəsinə, Azərbaycan Çernobıl əlilləri Cəmiyyətinin Sumqayıt şəhər şö-

bəsinə, Azərbaycan Gözdən Əlillər Cəmiyyətinin Sumqayıt şəhər şöbəsinə, Azərbaycan Əlil 

Qadınlar Cəmiyyətinin Sumqayıt şəhər şöbəsinə, Azərbaycan Əlillər Cəmiyyətinin Sumqayıt şəhər 

şöbəsinə, Əlillərin Beynəlxalq Əməkdaşlığı Uğrunda Cəmiyyətinin Sumqayıt şəhər şöbəsinə, 

Əfqanıstan Veteranları İttifaqının Sumqayıt şəhər şöbəsinə və aztəminatlı ailələrə bütövlükdə 

bayram sovqatı verilmişdir [3]. 

Qurban bayramı münasibəti ilə Qarabağ müharibəsi əlilləri, veteranları və şəhid ailələri 

ictimai birliyinin Sumqayıt şəhər şöbəsinin, Azərbaycan Çernobıl əlilləri Cəmiyyətinin Sumqayıt 

şəhər şöbəsinin üzvlərinə, aztəminatlı ailələrə, bələdiyyə üzvlərinə və İcra aparatının işçilərinə 

bayram sovqatı verilmişdir. Çernobıl Atom Elektrik Stansiyasında baş vermiş qəzanın 20-ci 

ildönümü ilə əlaqədar qəzanın qarşısının alınmasında iştirak etmiş şəxslərin hər birinə yerli büd-

cədən yardım edilmişdir. 1941-1945-ci illər müharibəsində Qələbənin ildönümlərinin qeyd edilməsi 

üzrə Sumqayıt şəhər bələdiyyəsinin tədbirlər planına müvafiq olaraq yataq xəstəsi olan müharibə 

iştirakçılarına bayram təbriki və bayram sovqatları verilmişdir; Sumqayıt Şəhər Tarix muzeyində 

Böyük Vətən müharibəsi veteranları ilə bələdiyyə üzvlərinin «dəyirmi masa» arxasında görüşü 

keçirilmişdir. «Nəsimi» adına dənizkənarı parkda şəhər bələdiyyəsi tərəfindən veteranlar üçün inşa 

edilmiş istirahət guşəsinə masaüstü oyunlar alınmışdır. 

Ramazan bayramı münasibəti ilə şəhər Ağsaqqallar Şurası, Qarabağ müharibəsi əlilləri, 

veteranları və şəhid ailələri ictimai birliyinin Sumqayıt şəhər şöbəsi, Azərbaycan Çernobıl əlilləri 

Cəmiyyətinin Sumqayıt şəhər şöbəsi, Azərbaycan Gözdən Əlillər Cəmiyyətinin Sumqayıt şəhər 

şöbəsi, Azərbaycan Əlil Qadınlar Cəmiyyətinin Sumqayıt şəhər şöbəsi, Azərbaycan Əlillər 

Cəmiyyətinin Sumqayıt şəhər şöbəsi, Əlillərin Beynəlxalq Əməkdaşlığı Uğrunda Cəmiyyətinin 

Sumqayıt şəhər şöbəsi, Əfqanıstan Veteranları İttifaqının Sumqayıt şəhər şöbəsi, şəhər 

bələdiyyəsinin məhəllə komitələri və aztəminatlı ailələrin üzvləri üçün iftar süfrəsi təşkil edilmişdir 

[1, s.369].  

Şəhər bələdiyyəsi təhsil sahəsi üzrə öz fəaliyyətini həyata keçirmişdir. Gözdən əlil uşaqlar 

üçün Almaniyanın Texniki Əməkdaşlıq Cəmiyyəti ilə birgə təlim kursları təşkil edilmişdir. Təkcə 

1-ci təlim kursunun nəticəsində 20 nəfər Brayl üsulu ilə əlifbanı öyrənmişdir [3]. 

Səhiyyə sahəsi üzrə «Şəkərli diabet məktəbi»nin fəaliyyətinə dəstək verilmiş, ötən dövr 

ərzində 18 yaşa qədər uşaqlar təlim proqramı ilə daimi əhatə olunmuşdur, bütövlükdə məktəbin 

proqramında 475 nəfər iştirak etmişdir. Məktəbin proqramında iştirak etmiş xəstələrə Almaniyanın 

Texniki Əməkdaşlıq Cəmiyyətinin layihəsi çərçivəsində Lüdviqshafen partnyor şəhərindən 

gətirilmiş xüsusi tibbi inventar verilmişdir. «Şəkərli diabet məktəbi»ndə müalicə olunan uşaqlara 

Novruz bayramı münasibəti ilə bayram sovqatı və dərman preparatları verilmişdir. Xəstəxanalarda 

yatan xəstələr üçün də yardımlar edilmişdir [2, s 4]. 

İdman sahəsi üzrə bir nəfər şahmatçının beynəlxalq şahmat turnirinə ezam olunması üçün 

yerli büdcədən vəsait ayrılmış və M.Hüseynzadə adına stadionun 40 illik yubileyi münasibəti ilə 

köməklik göstərilmişdir [1, s396]. 

Mədəniyyət sahəsi üzrə Azərbaycan Milli Mətbuat günü münasibəti ilə bir qrup mətbuat 

işçisinə bələdiyyə mükafatı verilmişdir. Sosial təminat sahəsi və məcburi köçkünlərin sosial 

müdafiəsi üzrə ilin əvvəlindən «Ana və uşaq sağlamlıq» mərkəzi ilə birgə şəhərdə məskunlaşmış 

458 məcburi köçkün ailəsinə məişət əşyaları paylanmış, yardım göstərilmişdir. Bir sıra başqa 

tədbirlər də həyata keçirilmişdir. [3]. 

Ümumşəhər tədbirlərində yaxından iştirak edilmişdir [3]. 

Sumqayıt şəhər bələdiyyəsinin yerli sosial inkişaf proqramının icrasında aşağıdakı tədbirlər 

həyata keçirilmişdir: təhsil sahəsi üzrə fars-ingilis dili təmayüllü internat məktəbin binasında əsaslı 

təmir işləri aparılmış, əqli və fiziki cəhətdən qüsurlu uşaqlar üçün xüsusi internatın istiliklə təchiz 

edilməsi məqsədi ilə dizel yancağı alınmış, «Alman dili Mərkəzi» üçün telefon xətti çəkilmiş, onun 

otaqlarında cari təmir işləri aparılmış, Şəhər təhsil şöbəsinin «Ekoloji tərbiyə və təcrübəçilik 

mərkəzi»nə Almaniya Texniki Əməkdaşlıq Cəmiyyətinin layihəsi çərçivəsində Lüdviqshafen part-

nyor şəhərindən gətirilmiş stereomikroskop verilmiş, Şəhər bələdiyyəsinin sifarişi əsasında 11 saylı 

orta məktəbin dam örtüyü təmir edilmiş, Kimyaçılar qəsəbəsində yerləşən Qubadlı rayon 

məktəbinin binasında təmir işləri görülmüşdür [3]. 

Səhiyyə sahəsi üzrə şəhər Uşaq xəstəxanasına Almaniya Texniki Əməkdaşlıq Cəmiyyətinin 

layihəsi çərçivəsində Lüdviqshafen partnyor şəhərindən gətirilmiş rentgen aparatı üçün lampa 

verilmiş, Sumqayıt şəhər Təcili Tibbi Yardım xəstəxanasında şəhər bələdiyyəsinin sifarişi əsasında 

təmir işləri görülmüşdür. Mədəniyyət sahəsi üzrə Z.Tağıyev adına Uşaq kitabxanasının binası əsaslı 

təmir olunmuşdur. İdman sahəsi üzrə «Azərbaycan Respublikasında 2005-2015-ci illərdə futbolun 

inkişafına dair Dövlət Proqramının təsdiq edilməsi haqqında» Azərbaycan Respublikası 

Prezidentinin Sərəncamının icrasını təmin etmək, şəhərdə uşaq futbolunun kütləviliyinin artırılması, 

uşaqların yay tətilləri dövründə asudə vaxtlarını təşkil etmək məqsədi ilə şəhər bələdiyyəsinin qərarı 

ilə «Sumqayıt bələdiyyəsi kuboku» təsis edilmişdir və şəhər bələdiyyəsi məhəllə komitələrinin 11-

13 yaşlı uşaqlardan ibarət futbol komandaları arasında 15 İyun – Milli Qurtuluş günü bayramına 

həsr edilmiş ümumşəhər futbol yarışına start verilmişdir. Tədbirin ilkin mərhələsində futbol koman-

daları üçün idman inventarı alınmışdır. Futbol yarışında 20 komanda iştirak etmiş, onların sıralarına 

280 nəfər uşaq cəlb edilmişdir [3]. 

Şəhərin mənzil-kommunal sahəsi üzrə Saray qəsəbəsini Sumqayıt şəhəri ilə bağlayan körpü 

əsaslı təmir olunmuş, yeni məhəccər quraşdırılmış, işıqlandırma, yol nişanlarının quraşdırma və yol 

cizgilərinin çəkilməsi işləri görülmüşdür. Bütövlükdə əsaslı təmir, quraşdırma və elektrik işlərinin 

dəyəri 78151,97 manat təşkil etmişdir. Bütövlükdə şəhər bələdiyyəsinin 2006-cı ilə yerli sosial 

inkişaf proqramı əsasında şəhər ərazisində 41,5 min kv. metr asfalt örtüyü qoyulmuş, sahəsi 72,5 

min kv.metr yolun əsası qoyulmuş və təmir edilmişdir [3]. 

2007-ci ilə şəhər bələdiyyəsinin yerli sosial inkişaf proqramı əsasında ötən ildə həyata 

keçirilmiş tədbirlərin maliyyələşdirilməsi üçün yerli büdcədən 667227 manat məbləğində vəsait 

ayrılmışdır [4]. 

2008-ci ilə şəhər bələdiyyəsinin yerli sosial inkişaf proqramı əsasında cari ilin 9 ayında həyata 

keçirilmiş tədbirlərin maliyyələşdirilməsi üçün yerli büdcədən 233476 manat məbləğində vəsait 

ayrılmışdır [5]. 

Bələdiyyə mülkiyyəti üzrə «Bələdiyyə parkı»nın ərazisində abadlaşdırma, su xəttini 

quraşdırma, sanitar qovşağının təmiri işləri həyata keçirilmişdir [3].  

Şəhər bələdiyyəsinin məhəllə komitələri üzrə 15 İyun – Milli Qurtuluş günü münasibəti ilə 

Sumqayıtda keçirilmiş ümumşəhər iməciliyində şəhər bələdiyyəsinin məhəllə komitələri müvafiq 

tədbirləri həyata keçirmişlər. Ümumşəhər iməciliyi günü bələdiyyənin məhəllə komitələrinin 

üzvləri, yerli əhali, şəhər müəssisə, idarə və təşkilatların əmək kollektivləri şəhər ərazisində abad-

laşdırma, sanitar təmizləmə, təmir və quraşdırma tədbirləri həyata keçirmişlər.  Sumqayıt şəhər 

bələdiyyəsinin rəhbərliyi, bələdiyyənin ictimai və qeyri-hökumət təşkilatları məsələləri daimi 

komissiyası Azərbaycanda fəaliyyət göstərən qeyri-hökumət təşkilatları ilə əməkdaşlığı davam 

etdirmişdir. 

Bir sıra qeyri-hökumət təşkilatları ilə görüşlər keçirilmiş, bir neçə layihələr üzrə müvafiq 

tədbirlər həyata keçirilmişdir. Belə ki, cari ildə Almaniyanın Texniki Əməkdaşlıq Cəmiyyəti, 

«Potensial» Sumqayıt Mütəxəssislər Birliyi, «Şəkərli diabet məktəbi», Etimad-uşaq və gənclərə psi-

xoloji dayaq ictimai birliyi, «Ana və uşaq sağlamlıq mərkəzi» ictimai birliyi, Alman dili 

müəllimlərinin birliyi, Almaniya Federativ Respublikası Lüdviqshafen şəhərinin əqli cəhətdən 

qüsurlu insanlar üçün emalatxana, «Demokratiyanı öyrənmə» ictimai birliyi, Avrasiya Fondu, 

«Nəqliyyatçıların Hüquqi Problemlərinin Həllinə Yardım» İctimai Birliyi, Azərbaycan 

müəllimlərinin Yaradıcı İttifaqının Sumqayıt şəhər şöbəsi, Azərbaycan Uşaq təşkilatı Sumqayıt 

şəhər şöbəsi, Azərbaycan Jurnalistlər birliyi Sumqayıt şəhər şöbəsi, Gənc mütəxəssislərin hüquqla-

rının müdafiə cəmiyyəti, Azərbaycan Yazıçılar birliyi Sumqayıt şəhər şöbəsi, «Sülh» qeyri-hökumət 

humanitar təşkilatı, Sumqayıt tələbələr ittifaqı, «Sumqayıtın ekoloji reabilitasiya» layihəsi, Kaspian 

psixososioloji reabilitasiya mərkəzinin rəhbərləri və nümayəndələri ilə görüşlər keçirilmiş, onlarla 

əməkdaşlıq əsasında həyata keçirilən layihələrin durumu təhlil olunmuş, əməkdaşlığın inkişafına 

dair müzakirələr aparılmışdır. 

Görüşlər zamanı aşağıda qeyd olunan layihələr müzakirə edilmişdir: şəhər Uşaq 

xəstəxanasında kuvezlərin (qüsurlu doğulan uşaqlar üçün inkubator) istismarının durumu; «Alman 

dili mərkəzi»nin fəaliyyəti; uşaq və gənclər üçün «Etimad telefonu» xidmətinin fəaliyyəti; mək-

təbdaxili və məktəbdənkənar ekoloji tərbiyə kurslarının təşkili; Sumqayıt şəhəri üzrə tullantıların 

utilizasiya konsepsiyasının həyata keçirilməsi; çirkləndirilmiş ərazilərin kadastrının tərtib edilməsi; 

su təchizatı və kanalizasiya şəbəkəsinin sağlamlaşdırılması konsepsiyasının hazırlanması; su 

təchizatı və kanalizasiya şəbəkəsinin kadastrının hazırlanması; Sumqayıt «Su kanal» Törəmə Səhm-

dar Cəmiyyətinin texniki personalı üçün təlim kurslarının təşkili; Sumqayıt şəhərində şəkərli diabet 

xəstəliyinə tutulmuş insanların maarifləndirilməsinin təşkili; Sumqayıt şəhərində gözdən əlil uşaqlar 

üçün Brayl üsulu ilə əlifbanın öyrənilmə kurslarının gedişatı; Sumqayıt şəhərində əqli cəhətdən 

qüsurlu insanların əmək reabilitasiyası» layihəsinin hazırlanması; Sumqayıt bələdiyyəsi klinikasının 

yaradılması; yerli büdcənin tərtibatında büdcə təsnifatından istifadə edilməsi; yerli büdcənin idarə 

etdirilməsində müasir kompüter proqramının tətbiqi; vətəndaşların yerli özünüidarəetmədə iştirakı; 

məhəllə komitələri və qeyri-hökumət təşkilatları arasında əməkdaşlığın qurulması; məhəllə 

komitələrinin yerli əhəmiyyətli məsələlərin həllində rolunun artırılması [3; 4; 5]. 

Şəhər bələdiyyəsinin üzvləri, bələdiyyə İcra aparatının əməkdaşları 2006-cı ildə 23, 2007-ci 

ildə 20, 2008-ci ilin 9 ayında 11 beynəlxalq və respublika səviyyəli konfrans, seminar və toplantıda 

iştirak etmişlər [3; 4; 5]. 

Avropa Şurası Yerli və Regional Hakimiyyətlər Konqresi və Norveç Yerli və Regional 

Hakimiyyətlər Assosiasiyasının təşəbbüsü və dəstəyi əsasında 2005-ci ilin sentyabr ayında 

başlanmış «Azərbaycanın Yerli Hakimiyyətlərinin Milli Assosiasiyasının yaradılması» layihəsi 

çərçivəsində yaradılmış İşçi qrupunun üzvü bələdiyyənin sədr müavini A.Kərimov İşçi qrupunun 

2006-cı ilin fevral, aprel və iyun aylarında keçirilmiş iclas-seminarlarında iştirak etmiş, 

Azərbaycanda bələdiyyələrin Milli Assosiasiyasının yaradılmasına dair şəhər bələdiyyəsinin 

mövqeyini, təklif və rəylərini bildirmişdir. Şəhər bələdiyyəsinin sədr müavini Akif Kərimov Al-

maniya Texniki Əməkdaşlıq Cəmiyyətinin «Almaniya-Qafqaz partnyor şəhərlərarası əməkdaşlıq» 

layihəsi çərçivəsində həyata keçirilən tədbirlərin durumunun müzakirəsi, sərhədyanı regionların 

əməkdaşlığının yaradılması və inkişafı sahəsində Almaniya Federativ Respublikasında toplanmış 

təcrübənin öyrənilməsi məqsədi ilə 2007-ci il yanvarın 20-dən fevralın 5-dək Almaniya Federativ 

Respublikasına ezam olunmuşdur. Qeyd olunmuş layihənin icrasının gedişatı Almaniya Federativ 

Respublikası İqtisadi İnkişaf və Əməkdaşlıq Nazirliyinin, Almaniya Texniki Əməkdaşlıq 

Cəmiyyətinin, Lüdviqshafen, Saarbrükken və Biberax şəhərləri nümayəndələrinin iştirakı ilə 

Lüdviqshafen şəhərində müzakirə edilmişdir. Bununla yanaşı, Lüdviqshafen şəhərinin rəhbərliyi ilə 

Sumqayıt və Lüdviqshafen şəhərlərarası partnyor əlaqələrinin 30 illik yubileyi ilə bağlı ötən ildə hər 

iki şəhərdə keçiriləcək tədbirlər də müzakirə edilmişdir.  2007-ci ilin mart, iyun və dekabr aylarında 

Azərbaycan Şəhər Bələdiyyələri Milli Assosiasiyasının sədri, şəhər bələdiyyəsinin sədri Əbülfəz 

Babayev Azərbaycan Respublikası nümayəndə heyətinin tərkibində Avropa Şurasının Yerli və 

Regional Hakimiyyətlər Konqresinin Fransa Respublikasının Strasburq şəhərində keçirilmiş 

sessiyalarında iştirak etmişdir.  2006-cı ilin iyun ayında Bakı şəhərində ölkə bələdiyyələrinin 

toplantısında Azərbaycanda şəhər, kənd və qəsəbə bələdiyyələri Milli Assosiasiyalarının yaradılma-

sına dair qərar qəbul edilmişdir və bu məqsədlə müvafiq İşçi qrupları formalaşdırılmışdır. 

Toplantının qərarı ilə şəhər bələdiyyəsinin sədri Ə.Babayev və sədr müavini A.Kərimov 

Azərbaycanın şəhər bələdiyyələri Milli Assosiasiyasının yaradılması ilə bağlı formalaşmış İşçi 

qrupunun müvafiq olaraq sədr müavini vəzifəsinə və üzv seçilmişlər. 2006-cı ilin noyabrın 30-da 

Bakı şəhərində keçirilmiş təsis yığıncağında Azərbaycan Şəhər Bələdiyyələrinin Milli Assosiasiyası 

(AŞBMA) yaradılmışdır. Təsis yığıncağı Azərbaycan Şəhər Bələdiyyələrinin Milli Assosiasiyasının 

Nizamnaməsini, üzvlük haqlarının miqdarını təsdiq etmiş, Azərbaycan Şəhər Bələdiyyələri Milli 

Assosiasiyasının sədrini, onun müavinlərini, idarə heyətini və Nəzarət-təftiş komissiyasının 

üzvlərini seçmişdir. Sədr vəzifəsinə yekdilliklə şəhər bələdiyyəsinin sədri Ə.Babayev seçilmişdir. 

2006-cı ilin oktyabr ayında şəhər bələdiyyəsinin sədri Ə.Babayev Norveç Krallığının və Latviya 

Respublikasının yerli özünüidarəetmə orqanlarının assosiasiyalarının fəaliyyəti ilə tanış olmaq 

məqsədi ilə ölkə nümayəndə heyətinin tərkibində həmin ölkələrdə səfərdə olmuşdur.  

Almaniya Texniki Əməkdaşlıq Cəmiyyətinin «Almaniya-Qafqaz partnyor şəhərlərarası 

əməkdaşlıq» layihəsi çərçivəsində Gürcüstan Respublikasının paytaxtı Tbilisi şəhərində 2007-ci ilin 

iyul ayının 4-5 tarixində «Tbilisi şəhərində tullantıların idarə edilməsinin transformasiyası» möv-

zusunda keçirilmiş konfransda şəhər bələdiyyəsinin sədr müavini A.Kərimov iştirak etmişdir. 2008-

ci ilin mart ayının 12-dən 14-dək Azərbaycan Şəhər Bələdiyyələri Milli Assosiasiyasının sədri, 

şəhər bələdiyyəsinin sədri Əbülfəz Babayev Azərbaycan Respublikası nümayəndə heyətinin 

tərkibində Avropa Şurasının Yerli və Regional Hakimiyyətlər Konqresinin İspaniyanın Malaqa 

şəhərində keçirilmiş yaz sessiyasının işində iştirak etmişdir. Cari ilin may ayının 27-dən 29-dək 

Əbülfəz Babayev Azərbaycan Respublikası nümayəndə heyətinin tərkibində Avropa Şurasının Yerli 

və Regional Hakimiyyətlər Konqresinin Fransa Respublikasının Strasburq şəhərində keçirilmiş 15-

ci plenar sessiyasının işində iştirak etmişdir. Cari ilin iyun ayında Azərbaycan Şəhər Bələdiyyələri 

Milli Assosiasiyasının sədri, şəhər bələdiyyəsinin sədri Əbülfəz Babayev və bələdiyyə üzvü 

B.Əzizov Türkiyə Respublikasının Konya şəhərində Tarixi şəhərlərin konfransının işində iştirak 

etmişlər. Avropa Şurasının Yerli və Regional Hakimiyyətlər Konqresi bu ilin sentyabr ayının 24-

dən 29-dək Bolqarıstan Respublikasının Varna şəhərində təşkil etmiş Qara Dəniz regionu üzrə 

konfransda şəhər bələdiyyəsinin sədri Əbülfəz Babayev ölkəmizin nümayəndə heyətinin tərkibində 

iştirak etmişdir [3; 4; 5]. 

Elmi yeniliyi: Məqalədə şəhər bələdiyyəsinin fəaliyyətə başlaması, onun fəaliyyəti 

proqramlarına müvafiq olaraq şəhərin sosial-iqtisadi inkişafı araşdırılır və təhlil olunur. 

Tətbiqi əhəmiyyəti: Ali məktəblərdə mühazirə və seminar məşğələlərində mənbə kimi istifadə 

edilə bilər. 

РЕЗЮМЕ 

ИЗ ИСТОРИИ ДЕЯТЕЛЬНОСТИ МУНИЦИПАЛИТЕТА ГОРОДА СУМГАИТА  

(2006-2008 гг) 

Алыев Г.А. 

 

Ключевые слова: город Сумгаит, муниципалитет, экономические показатели, 

встречи, проекты 

В данной статье рассматривается становление муниципалитета города Сумгаита, 

достижение успехов в социально-экономическом развитии города в 2006-2008 гг. согласно 

программам деятельности.  

  

SUMMARY 

THE HISTORY OF MUNICIPAL ACTIVITY OF SUMGAYIT  

(in the period of 2006-2008 years) 

Aliyev H.A.  

 

Key words:  Sumgayit city, municipal, economic indicators, meetings, projects 

The article deals with the decision of the municipiality, achieving success in socio-

economical development of the city in 2006-2008 years accordig to the program of activities. 

